
Supervario 40 blindraletursskjárinn.
Lýsing á skjánum.
Ræsi hnappurinn er staðsettur ofan á skjánum, aftarlega vinstra megin í smá laut. Til að kveikja á eða slökkva á tækinu þarf að styðja á hnappinn og halda honum niðri í meira en þrjár sekúndur.

Það eru sex hnappar í viðbót, þrír vinstra megin við stafaborðið og þrír hægra megin. Þessi hnappar eru númeraðir eins og blindraleturspunktar. Þessir þrír vinstra megin eru D1, D2 og D3. D3 hnappurinn er næstur brún skjásins en D1 er fjærst brúninni. Á hægri hlið skjásins eru svo D4, D5 og D6, þar sem D6 er næstu brún skjásins og því næst notandanum.

Fyrir ofan hverja Braille cellu á skjánum er lítill hnappur, en hann er kallaður staðsetningar eða “rútu” hnappur. Virkni þessarra hnappa fer eftir því hvaða skjálesari er notaður með skjánum.
Á vinstri hlið skjásins eru þrjár innstungur. Sú hringlótta í miðjunni er fyrir 5 volta DC spennugjafa. Aðeins má nota spennugjafann sem fylgir með skjánum! Aldrei skal nota aðra spennugjafa með þessum skjá, ekki heldur spennugjafa sem kunna að fylgt með öðrum blindraletursskjám.

Hringlótta innstungan hægra megin við spennugjafa innstunguna er serial tengi. Það lítur út svipað og tengi fyrir heyrnartól. Með þessu tengi er hægt að serial tengja skjáinn við PC tölvu með þar til gerðum kapli sem fylgdi með skjánum. Ef þessi tengimáti er notaður þá þarf fyrst að tengja kapalinn við skjáinn áður en hann er tengdur við PC tölvu.

Ferhyrnda innstungan vinstra megin við spennugjafa tengið er USB tengi. Sérstakur USB kapall fylgir með skjánum til að tengja hann við PC tölvu með þessum tengimáta.

Bluetooth er þráðlaus tengimáti, því fylgir enginn kapall fyrir Bluetooth tengingar. Loftnetið fyrir Bluetooth samskiptin er innbyggt inn í blindraletursskjáinn og það er hvorki áþreyfanlegt né sjáanlegt.

Nauðsynlegt er að fullhlaða skjáinn áður en hann er notaður í fyrsta sinn. Skjárinn er um það bil tvær og hálfa klukkustund að fullhlaða sig. Hægt er að hlaða skjáinn með spennubreytinum eða þá með því að nota USB kapalinn og tengja skjáinn við PC tölvu.
Startup valmyndin, hvernig er hún notuð ?

Eftir að kveikt hefur verið á skjánum þá birtist valmynd á honum sem gerir notandanum kleift að kanna stöðuna á skjánum (hvað skjárinn heitir, serial númer hans, staða á rafhlöðu) eða að breyta stillingum skjásins (hvaða protocol eru í notkun og fleira).

Þegar þú hefur kveikt á skjánum þá ertu staðsettur í Menu1. D1(aftast vinstra megin) og D3(fremst vinstra megin) færa sig upp og niður í valmyndum. Atriði í valmynd er valið með því að styðja á staðsetningarhnappinn (rútu hnappinn) fyrir aftan textann í valmyndinni. Það atriði sem er valið hverju sinni er undirstrikað með punktum sjö og átta.

Farið er út úr þessarri valmynd með því að finna möguleikann “Menu Off” í valmyndunum og styðja á einn af staðsetningarhnöppunum fyrir aftan textan “Off”. Þessi aðgerð vistar allar þær breytingar sem hafa verið gerðar í hinum valmyndunum. Þessi upphafs valmynd mun einnig hverfa af skjánum þegar skjárinn nemur einhverjar upplýsingar frá PC tölvunni. 

Það eru allt í allt 11 menu valmyndir sem hægt er að fara í gegnum. Þar koma fram hinar ýmsu upplýsingar og stillingar, sem dæmi í Menu4 er hægt að velja hvaða tengimáti er notaður við tölvuna: USB, Bluetooth eða RS232.

Hvernig snýr textinn á skjánum.
Ef hnöppunum í miðjunni sitt hvoru megin við stafaborðið er haldið niðri samtímis þá snýst uppröðunin á skjánum um 180 gráður. Ef þetta er gert þá snýst einnig við virkni D1 – D6 lyklanna.

Sjálfsprófun.

Ef stutt er á staðsetningar hnappana 1,2,39 og 40 samtímis þá hefjum við sjálfspróf í skjánum. Þegar prófið hefst þá munu allir stafir á skjánum fara í gegnum prófið, en í því þá er tenging við hvern staf rofin og svo endurheimt. Ef einhver samskipti berast frá tölvunni meðan á prófinu stendur þá hættir prófið sjálfkrafa og upplýsingarnar frá tölvunni birtast þess í stað á skjánum.

Kveikt, Slökkt. Endurræst.

Við kveikjum og slökkvum á skjánum með því að halda niðri straumrofanum í um það bil þrjár sekúndur. Ef við höldum rofanum niðri í tíu sekúndur þá mun skjárinn núll stillast.
Ef ekkert er átt við skjáinn og engar upplýsingar koma frá tölvunni, til dæmis ef ekki er stutt á neinn lykil á tölvunni, þá mun skjárinn slökkva á sér sjálfkrafa eftir fyrirfram gefinn tíma með svokallaðri “auto power off” virkni.

Ef kveikt er á skjánum og USB eða RS232 tengimáti er valinn þá mun skjárinn ræsa niðurtalningu þar til slökkt er á honum ef að kapallinn er tekinn úr sambandi. Sama mun gerast ef engin samskipti berast frá tölvunni á næstu tveimur mínútum. 

Ef slökkt er á skjánum og USB kapli er stungið í samband við skjáinn og síðan við tölvu þá mun skjárinn sjálfkrafa kveikja á sér. Ef að skjárinn er að verða rafmagnslaus og stillimöguleikinn “Charge by USB” er virkjaður, þá mun skjárinn byrja að hlaða sig þegar honum er stungið í samband við PC tölvu með kapli.

Ef að spennubreytinum er stungið í samband við skjáinn þá mun skjárinn einnig kveikja á sér og textinn “charging” birtist á skjánum.

Skjárinn hlaðinn.

Núverandi stilling á skjánum er eftirfarandi, staða rafhlöðu er mæld á hverri mínútu.

Skjárinn gefur frá sér hljóð á fjögurra sekúndna fresti ef hleðslan á honum er orðin lág, þar með er notanda gefið í skyn að hann skuli hefja hleðslu. Hægt er að slökkva á þessu hljóði í Menu valmynd skjásins.

Ef slökkt er á eiginleikanum “charge by USB/hlaða með USB kapli” í Menu valmynd skjásins og hleðslan á honum er komin í algert lágmark, þá mun hann samt sem áður taka við hleðslu þegar honum er stungið í samband við PC tölvu með USB kapli. Þetta er vegna þess að sökum lágrar hleðslu virkjast sjálfkrafa “forced USB charge/þvinguð USB hleðsla” til að skjárinn verði ekki rafmagnslaus. Þegar hleðslan á skjánum er komin yfir ákveðið lágmark þá mun stillingin “forced USB charge” afvirkjast og skjárinn fer aftur yfir á fyrri stillingu.

Þegar hleðslan á rafhlöðunni er komin niður fyrir ákveðið lágmark þá mun skjárinn slökkva sjálfkrafa á sér.

